
Bashkia e Tiranés kontrolle ndaj agjencive funerale, masa pér
reklamat dhe ekspozimin né zonat e banuara

18/09/2026 14:25

Bashkia e Tiranés ka nisur kontrollet né terren ndaj agjencive funerale, pas ankesave té

pérséritura té qytetaréve pér ményrén e reklamimit dhe ekspozimin e elementeve té
lidhura me kété aktivitet né zonat e banuara.

Prej afro njé viti, Agjencia e Mbrojtjes sé Konsumatorit ka marré ankesa nga banoré qé
jetojné prané kétyre subjekteve. Reklamat né fasada, objektet e ekspozuara né
ambientet e jashtme, si edhe automjetet e parkuara prané agjencive, kané krijuar
shqgetésim né pérditshmériné e komunitetit.

Pas pérfundimit té afatit gjashtémujor qé uishte léné subjekteve pér té pérshtatur
aktivitetin me kérkesat e Bashkisé, inspektorét e Agjencisé sé Mbrojtjes sé
Konsumatorit dhe té Policisé Bashkiake zhvilluan kontrolle t& pérbashkéta né disa zona
1é kryeqytetit.

Aksioni nisi né Njésiné Administrative nr. 5, njé nga zonat mé t& populluara té Tiranés
dhe ku, sipas Bashkisg, jané regjistruar edhe ankesa t& vazhdueshme nga gytetarét.

“Esht& marré njé nismé, né zbatim edhe t& vendimit nr. 44, pér subjektet qé& ushtrojné
kété lloj aktiviteti, né ményré qé elementet e lidhura me té t& mos ekspozohen né
fasada dhe né vende té dukshme. Duke marré shkas edhe nga ankesat e gytetaréve,
grupet e Bashkisé dhe drejtorité pérkatése kané nisur sot kontrollet né Njésiné nr. 5, si
njé nga njésité mé té populluara. K&to kontrolle do té vijojné edhe né njésité e tjera. U
bé&jmé thirrje bizneseve té& bashképunojné dhe t& respektojné rrequllat, né ményré qé té
shmangen shqgetésimet pér banorét,” u shpreh Besmir Nela, drejtor i Agjencisé sé
Mbrojtjes s& Konsumatorit prané Bashkisé sé Tiranés.

Né& mbéshtetje té kontrolleve né terren ishte edhe Policia Bashkiake, e cila do t& asistojé

Kontrollet do té vijojné né té gjitha njésité administrative té kryeqytetit, me synim
disiplinimin e reklamimit dhe t& ekspozimit té aktivitetit té agjencive funerale,
veganérisht né zonat e banuara.

